
Entwodiksyon

Le m t ap etidye nan inivesite, yo te mande m dirije yon atelye pou yon retrét
etidyan t ap f¢ pandan yon wikenn. L¢ mwen di menaj mwen sa, li di m pa fe li
paske Bib la di fi pa ta dwe anseye gason. Kidonk mwen pa t fe li. Nou tou 2 te
vle obeyi Ekriti Sen yo jan nou te konprann yo. Mwen te ale nan atelye a kom
senp patisipan. Gason ki te ranplase mwen pou dirije li te yon bon moun, men
li pa t yon bon pwofes¢. Mwen sonje lide ki te pase nan tét mwen: “Mwen santi
sa k fet la a se pa fin sa; gen yon pwoblém la a.” Ou vle konnen sa ki te pase ak
menaj mwen? Mwen marye ave 1! Epi men res koze a:

Mwen marye ak Matt an 1978. Nan komansman vi nou ansanm, nou te panse
Bib la anseye dwe genyen cheéf nan kay ak nan legliz. Se gason ki chef e se yo ki
dwe pran desizyon enpotan yo. Sa pa vle di nou te panse Bondye te bay gason
plis vale pase fi, men gason ak fi genyen wol respeketif pa yo. Men, I¢ tan komanse
pase, nou santi plizanplis sa nou te panse Bib la anseye pa t tonbe daplon ak
eksperyans nou.

Depile saa, nou jwenn yon paket teks akademik ki prezante yon lot pwennvi sou
kesyon sa a. Moun yo rele Egalitaris yo kwe Bib la anseye egalite fondamantal
ant tout kwayan. Tout kwayan gen dwa sevi ak don Bondye ba yo, ni lakay yo, ni
nan legliz, ni nan sosyete an jeneral. Sa vle di nenpot pozisyon ministeryel dwe
baze sou don ak kapasite moun nan, men pa sou kesyon si se gason oubyen fi
li ye. Epi anndan kay, tout granmoun dwe soumeét youn ak lot, ankouraje youn
lot, pandan yo tout kapab pran wol lide¢ tou.

Malgre sa, nou kontinye we sitiyasyon kote gason ak fi rete limite akoz
konsepsyon chef. Lotre jou, mwen te ale nan yon libreri Kretyen. Seksyon ki
pou fi yo genyen liv sou chokola, espo ak dekorasyon. Seksyon pou gason yo

genyen liv sou lidechip, lajan ak nouvel sou sa k ap pase nan moman an. Ki
mesaj sa ap bay pitit gason ak pitit fi nou yo? Matt avé m te ale nan yon maryaj
kote yo di soumisyon madan marye a vle di li dwe f¢ tout sa mari li di li fe,
menm si misye an td. E nou konnen yon ka kote yo te sispann bay yon koup

misyone lajan paske yo tou 2 t ap anseye.

Eske nou te konn sa. . .

e Dol pajanm sevi ak pawol “chefkay” nan Bib la.

e  Ekriti Sen yo di nou dwe soumet youn ak lot, se pa fi selman ki dwe
soumet tet yo devan gason.

o Pawol “moun k ap ede” ki dekri fi nan Jenez, sevi pou dekri Bondye tou.

An nou chache jwenn bon verite pou nou tout kapab sevi Seye Jezi kot a kot,
nan libete total kapital!

2 Oswa “ez¢” tankou nan “Ebeneze”. (Not tradikee a)

2 Toujou Kot a Kot | JANET GEORGE



Kreyasyon

Bondye di anko, “An n fé moun. N ap fé [ potre ak nou, pou li sanble ak
nou. L a gen pouvwa sou pwason ki nan lanme yo, sou zwazo ki nan sy¢l
la, sou tout bet yo gade, sou tout late, sou tout bet nan bwa, sou tout bet
ki trennen sou vant sou t¢ a. Bondye kreye moun. Li f¢ | potre ak li. Li
kreye yo gason ak fi. Li ba yo benediksyon, li di. Fé pitit, fé anpil anpil
pitit mete sou t¢ a. Donte te a. Mwen ban nou pouvwa sou pwason ki
nan lanme, sou zwazo ki nan syel la, ak sou tout bet vivan k ap mache sou
te a.” (Jen 1:26-28, se nou ki mete italik yo.)

Bondye kreye gason ak fi pou yo ede youn lot, yo genyen menm
nivo responsablite pou wayom Bondye.

B Bib la di Bondye te kreye fi pou yo ede mari yo. Kidonk li te kreye
gason kom chef ki pou f& sa yo vle, pa vre?

Genyen 2 pozisyon otorite ki kl¢ la a: otorite Bondye sou tout kreyasyon ak
otorite moun (gason ak fiansanm) sou t¢ a epi sou bét yo. Depi nan kdmansman,
pa te janm genyen yon entansyon pou gason genyen otorite sou fi. Yo pote pitit,
yo leve yo ansanm, e yo genyen pouvwa sou t¢ a. Sa se yon gwo koze!

Seye a, Bondye a, di anko, “Sa pa bon pou nonm lan rete pou kont li. M ap
fe yon 1ot moun sanble avé [ pou ede [.” (Jen 2:18, se nou ki mete italik yo.)

Anpil moun mal konprann pawol “moun k ap ede,” oswa “ezer”; yo panse li vle
di Bondye te kreye fi pou yo sé¢vi e obeyi gason. Linda Belleville bay esplikasyon

sa a: “Pawol “ezer” la paret nan 19 lot kote ankd nan Ansyen Testaman an, e

nan tout ka sa yo li toujou vle di ¢d sa ki pi fo a ofri bay sa ki pi feb la, oubyen sa
ki nan bezwen, tankou ¢d ki soti nan men Bondye, nan men yon wa, yon alye,
oswa yon lame. Anplis, nan 15 pami 19 ka sa yo, ¢d sa a se Bondye s¢lman ki

kapab bay i (1). Pa egzanp:

Mwen leve je m, mwen gade mon yo, mwen di—Ki bo m ajwenn sekou? Sekou
mwen soti nan men Seye a. Se li menm ki f¢ syél la ak late a (Som 121:1-2).

Pawol “ki sanble ave 1,® oswa “knegdo,” vle di fas pou fas, egal, oswa ki koresponn.
Kidonk, yon “moun pou ede | ki sanble ave I” vle di yon asosye ki koresponn
ave | nan tout aspe¢! Bondye te kreye fi a ak tout kapasite li te bezwen pou li
akonpaye Adan, dekwa pou yo kapab akonpli misyon Bondye ba yo a. Bondye
te kreye gason ak fi kom asosye egalego, ak entansyon pou yo travay kot a kot.

Gen yon pawol ki di: “Pouvwa konn kowonp moun; pouvwa total kowonp
moun totalman.” Mete yon moun (gason) nan pozisyon chéfli pa merite e san li
pa genyen pou li rann okenn kont, se yon gwo danje. Bondye te konn sa. Se pou
sa se yon patenarya li te kreye, pa yon sistém chef. Bondye te vle yon relasyon
ant mari ak madanm kote youn rann ot kont bon jan kom sa dwa. Si nou ekate
entansyon sa a epi nou mete yon sistem chef ak yon nechel pouvwa an plas, sa
ka malerezman mennen nan abi vebal ak fizik. An nou kenbe sist¢m orijinal la.

3 Sa se tradiksyon Société Biblique Haitienne sévi nan Bib La, Edisyon 1999, nan
nouvo otograf la, dapre teks Ebre ak teks Grek yo. (Not tradikee a)

Chit la

Lidi fanm lan, “Lé w ap fé pitit, m ap fé soufrans ou vin pi réd. W a gen pou
soufri anpil l¢ w ap akouche. W ap toujou anvi mari ou. Men, se mari ou
ki va chéf ou. Apre sa li di Adan. Ou koute pawol madanm ou, pa vre! Ou
manje fwi pyebwa mwen te ba ou lod pa manje a. Poutet sa ou f¢ a, m ap
madichonnen t¢ a. W a gen pou travay di toutan pou fe t¢ a bay sa ou bezwen
pou viv. T¢ a va kale tout kalite pikan ak pengwen ba ou. W a manje fey ki
pouse nan raje. Se swe kouraj ou ki pou f¢ ou mete yon moso pen nan bouch
ou jouk e wa tounen nan te kote ou soti a. Paske, se pousye ou ye, ou gen pou

tounen pousy¢ anko.” (Jen 3:16-19, se nou ki mete italik yo).

Dominasyon gason te soti nan madichon ki te vini ak Chit la.

B Sanble nan anpil kilti sou laté, se gason ki chéf. Eske se Bondye ki te
kreye | konsa?

Se yon bagay nou dwe rejte, non pa anbrase.

Nigason nifite patisipe nan Chitla. Akoz yo te chwazi peche, savin mennen konsekans
sa yo: yon anviwonman ki pa dous, doule akouchman ak dominasyon gason. Bagay
sa yo pa lod pou nou suiv pou nou mennen lavi nou. Okontre, yo reprezante move
konsekans peche ki te antre nan lemonn. Menm jan ak pikan ak pengwen nan jaden,
yon mari k ap domine madanm li, se yon bagay pou nou retire epi depase, se pa yon
bagay pou nou aksepte jan li ye a! Belleville bay esplikasyon sa a: “Entansyon Bondye
se te yon patenarya, yon asosyasyon, yon pataj pouvwa egalego sou t¢ a, ansanm ak yon
responsablite pataje egalego pou f¢ pitit, leve yo, epi travay te a. Entansyon an pa t pou
youn domine lot... [sa se] yon move relasyon ki mache mal e ki soti nan dezobeyisans
aBondye” (2). Nou toujou sanse sevi kot a kot.

Youn nan Kris

Koulye a pa gen diferans ant moun ki jwif ak moun ki pa jwif, pa gen
diferans ant moun ki esklav ak moun ki pa esklav, ant fanm ak gason.

Nou tout nou f¢ yonn nan Jezikri (Gal 3:28).

Wol ta dwe baze sou don, kapasite ak eksperyans, men pa sou sa
moun nan ye antanke gason oswa fl.

Se vre Bondye renmen tout moun, e tout moun gen vale nan je li,
men éske gason ak fi pa gen wol diferan?

Genyen moun ki di vés¢ sa yo montre jan gason ak fi jwenn menm lanmou, jan
yo gen menm val¢ e jan yo jwenn menm sali (yo egal youn ak 1ot antanke moun

ke yo chak ye), men yo jwe diferan wol (kidonk yo pa egal nan wol).

Genyen plizye egzanp wol ki gen obeyisans ladan yo, tankou pwofese/elev, oswa
patwon/anplwaye, men fonksyon sa yo baze sou kapasite, ¢ yo la pou yon tan s¢lman,
yo pa pemanan. Elév obeyi pwofese anndan klas la akoz kapasite pwofese a, men se jis
pou yon moman. Si elev la genyen yon biznis kote pwofese a anplwaye, y ap boukante
wol yo pa rapo ak obeyisans. Wol toujou ap chanje, selon sitiyasyon ak kalifikasyon.

Men, jan Rebecca Merrill Groothuis te esplike li, obeyisans fi pa baze sou
kapasite moun, li baze sou sa fi ye antanke fi, e li pa la pou yon tan s¢lman, li
la pou tout tan. Fi p ap janm ka soti ladan n. Sa depase inegalite nan wol, sa se
inegalite nan esans antanke moun. Le ou di fi dwe rete anba otorite gason san
cksepsyon, kelkanswa kapasite yo, epi an menm tan ou di fi ak gason gen menm

val¢, kidonk yo egal antanke moun ke yo ye, sa palojik (3).

Epi si ou gade byen, w ap we vese sa a pa s¢lman pale sou gason ak fi. Sa ta vle di
yo ta ka defini wol moun selon ras yo, oswa klas sosyal yo!

Pol pavle di nou tout idantik e pa gen diferans ant fi ak gason. Vése sa a montre
ras, klas ak si yon moun gason oswa fi, pa gen rapo ak travay Kris. Li montre nou
tout egal. Anpil vés¢ nan Nouvo Testaman tou konfime tout kwayan egal nan
esans (sa yo ye) ¢ nan fonksyon (say ap f¢): Jan 17:20-23; Wom 12:4-5; 1 Kor
12:12-14; Ef 4:4-8, 11-13.

Legliz dwe sevi kom model pou inite nan monn sa a ki divize. Nenpot pawol,
nenpot konpotman, nenpot regleman ki ta ka vle di fi gen “mwens val¢” pase
gason nan nenpot fason, sa mete tach sou egzanp lanmou Bondye genyen pou
tout moun, ke nou vle montre a.

Pou rezon kontwdl, e pou pran avantaj sou konesans ak

[< Fok gen yon moun ki pou pran desizyon. Eske li pa natirél pou
gason fe sa?

eksperyans, otorite pou pran desizyon dwe pataje.

Men, nan lavi n ap mennen ansanm ak Seye a, fanm bezwen se¢vis gason,
gason bezwen s¢vis fanm. Paske, menm jan se avek moso ko yon gason
Bondye te kreye fanm, konsa tou se nan vant fanm gason soti. Men, tout
bagay soti nan Bondye (1 Kor 11:11-12).

Nan sosyete jodi a, gason ak fi genyen menm posiblite ¢ menm kapasite pou yo
pran desizyon ki baze sou bon jan refleksyon. Le ou anpeche yon fi ki eklere sévi
ak entelijans li, se yon vyolasyon dwa li, e se yon abi sou li ak tout moun nan
antouraj li. Jan li te ye nan kdmansman, sa Bondye vle se otorite youn sou 1ot
ak desizyon pataje nan kominote, tout moun ansanm. Nou dwe se¢vi kot a kot.

Kapab genyen diskisyon kote nou pa jwenn antant. Men kek jan nou kapab
vanse pou nou rezoud opinyon ki dozado, se Gilbert Bilezikian ki sigjere yo

(nou pa oblije sevi ak yo nan 16d yo ye la a):

1. Cheche enspirasyon Bondye.
Eseye soumet youn ak lot, koute byen sa lot la ap di, respekte youn lot,

N

epi montre 10t la ou konprann pwennvi li.

Seviak don espirityel, talan natire] ak konesans nou chak nan domen nap palea.
Jwenn konpwomi, f¢ konsesyon, kontre nan mitan.

Cheche jwenn konsey nan men 1ot moun nou f¢ konfyans e ki gen eksperyans.
Defini prensib biblik yo.

Idantifye avantaj ak enkonvenyan tout solisyon nou yo.

Sonje: moun ki pi afekte ak sa n ap pale a ta dwe genyen plis pwa nan

®© N W e W

desizyon an (4).

Tout moun genyen menm kontak ak Bondye e menm

B Nan Ansyen Testaman an, se gason s¢lman ki te kapab prét. Kidonk,
&ske se pa mari a ki dwe preg, ki vle di gid espirityél nan kay la?

responsablite devan li.

Men nou menm, nou se yon ras Bondye chwazi, yon bann prét k ap sévi Wa a,
yon nasyon k ap viv apa pou Bondye, yon pep li achte. Li f¢ tou sa pou n te ka
fe tout moun konnen b¢l bagay Bondye te f¢ yo, Bondye ki rele nou soti nan
fénwa a pou nou antre nan bel limye lia” (1 Pye 2:9, se nou ki mete italik yo).

Pa gen anyen nan Bib la ki di se mari ki dwe jwe wol pret nan kay la. Sa ekri kl¢ kou
dlo kokoye: atrave Kris, tout moun genyen menm chans pou yo jwenn Bondye e
menm responsablite devan 1. Jan John Phelan te di li: “Rido tanp lan chire 2 bo,
kounye a tout moun kapab jwenn Bondye. Tout moun Bondye se pret yo ye. Tout
moun Bondye yo sakre. Tout moun Bondye yo genyen Lespri sou yo.” (5)

Bondye pa gason, se lespri li ye, e imaj li reflete ni nan gason, ni

B Kom Bondye se papa nou, e Jezi se yon gason, éske se pa gason
ki dwe gid espirityel yo?

nan fi.

Nan tan lontan, I¢ yo te rele Bondye “Papa,” se te yon imaj ki te vle di moun se
eritye Bondye e yo t ap jwenn pwoteksyon nan menm l. Men Bondye pa gason.
“Bondye se Lespri li ye.” (Jan 4:24) Ni fi ni gason fet nan imaj Bondye ¢ yo
reflete imaj li menm jan. Mimi Haddad te deklare: “si nou ensiste pou nou di
Bondye se gason, sa se idolatri, e sa vle di nou kreye Bondye nan imaj pa nou. Sa

ale kont sa Bib la di” (6).

Jezi te vini kom gason pou li te preche nan sinagog la, kote yo pa t pemet fi antre
nan epok sa a. Men Kiris vin sove nou antanke Bondye nan lache, pa antanke gason.

B Kisa pou nou reponn a sa ki di n ap mete divizyon nan fanmi
an, akoz nou pa respekte wol tradisyonel yo?
R Nan yon kay kote moun pratike bon jan egalite, jan Bib la anseye

I, fanmi an pi djanm.

Kote dezom ka kenbe tet ak yon moun k ap atake yo, yon sel p ap
kapab. Yon kod trese an twa pa fasil pou kase (Ekl 4:12).

Si youn nan twa branch tres la vin pi feb, sa p ap ranfose kod la. Nan yon relasyon

Toujou Kot a Kot | JANET GEORGE 9



ki djanm tout bon, genyen respe youn pou lot. Le¢ tou 2 paran yo antann yo pou
pataje responsablite nan desizyon y ap pran pou sa ki pi bon pou fanmi an, sa pemét
timoun yo benefisye 2 fwa. L¢ ou ankouraje paran yo pou yo chache suiv volonte
Bondye nan lavi yo, sa pa vle di yo gen mwens lanmou pou pitit yo, oswa yo ba yo
mwens enpotans nan fanmi an. Okontre, se yon bel egzanp paran yo ap montre le
youn kore 10t nan lavi ak nan travay yo, ni anndan kay la, ni andeyo kay la.

3zyem branch tres la se Jezikri, ki se Seye kay la. L¢ yo bay Kris la lon¢ e tout
moun jwenn resp¢, lanmou pa janm manke.

Sonje tou, genyen anpil kay kote pa genyen yon manman, oswa yon papa. Le

sa a, li pa bon pou grenn paran an rete kole anndan yon wol klasik predefini.
Fanmi sa yo ap jwenn fos ak sipd nan ko konple Kris la.

Jezi ak fanm

Li chwazi douz nan yo pou mache ak li. Li rele yo apot, epi li voye yo mache
bay mesaj la. Li te ba yo pouvwa pou chase move® lespri (Mak 3:14-15).

I< Poukisa Jezi pa t chwazi okenn fi kom disip 1i?

nan epodk sa a. Kounye a, se tout moun k ap jwenn apél pou
akonpli Gran Komisyon an.

R Li te chwazi gason juif paske se yo ki te ka akonpli misyon an

Richard e Catherine Kroeger bay esplikasyon sa a: “Jezi te genyen yon gwoup fi
ki t ap akonpaye | nan ministe li e nan misyon li yo. Men li pa t ka voye yo pou yo
preche oswa pou yo fe gerizon an piblik pou kont yo. Etidyan Talmid yo pa t gen
dwa janm pale ak yon fi an piblik, li te met ak madanm yo. E yo pa t gen dwa janm
pale sou koze Bondye ak yon fi, paske sa ta yon tantasyon pou peche... Jezi te konnen
byen jan konsepsyon sa yo pa t ap chanje toutotan moun yo potko viv yon bon jan
konvesyon” (7).

Nou kapab remake pa t genyen okenn disip ki pa t Juif tou. Kidonk, si sa disip yo
te ye ta dwe sevi model pou lide¢ legliz, nenpot gason ki pa Juif ta otomatikman
elimine kom lide posib nan legliz.

4 Sit web kote nou pran vésé biblik yo ekri “mouve” (http://www.biblegateway.com/
passage/?search=Mak+3&version=HCV). Nou ekri “move” jan li ekri nan vésyon enprime
Bib la, Edisyon 1999, nan nouvo otograf la, paj 51. (Not tradikee a)

Eske te genyen fi ki te patisipe nan ministe Jezi?

Si ou gade respé Jezi te genyen pou fi e jan li te fe yo patisipe nan

A

ministe li, ou ta ka di se te yon bagay radikal, préske revolisyone!

Yon disip fanm

Apre sa, Jezi mache ale nan tout lavil yo ak nan tout bouk yo. Li t ap
mache bay mesaj la, li t ap anonse bon® nouvel peyi kote Bondye Wa
a. Douz disip yo te toujou ave li. Te gen kék fanm avé [ tou. Se moun
li te wete move lespri sou yo, li te geri maladi yo. Te gen Mari (yo te
rele moun Magdala a). Jezi te wete s¢t move lespri sou li. Te gen Jan®,
madanm Chouza, yonn nan jeran Ewod yo. Te gen Sizan® ak anpil lot
anko. Yo tout yo t ap ede Jezi ansanm ak disip li yo ak sa yo te genyen
(Lik 8:1-3, se nou ki mete italik yo).

Yo pa t konn menm konte fi ki te nan rasanbleman piblik, men Jezi te akeyi ¢d
Yy
yo, kit se te sou fom lajan oubyen sou lot fom.

Jezi anseye fanm

Jezi al fe wout li ansanm ak disip li yo. Li antre nan yon ti bouk kote yon
fanm yo rele Mat resevwa | lakay li. Mat sa a te gen yon s¢ yo rele Mari.
Mari te chita nan pye met la, li t ap koute pawol li yo. Mat menm ¢t ap
fatige ko | ak tout travay ki te pou fet nan kay la. Le saa, li vini, li di, “Met,
sa pa f¢ ou anyen pou ou we s¢ m lan kite m ap fe tout travay la pou kont
mwen? Manye¢ di | ede m non.” Jezi reponn li, “Mat, Mat. W ap trakase
tet ou, w ap bat ko ou pou yon bann bagay. Men, se yon s¢l bagay ki

nesese. Se li Mari chwazi, yo p ap janm wete | nan men li” (Lik 10:38-42).

Nan tan Jezi, yo te bare wout pi fo edikasyon pou fi. Men l¢ Mari te mete tet li

> Pa gen aksan fos nan teks ki sou sit web la, men nou mete li pou respekte vésyon enprime
Bib la, ki genyen li, nan paj 91. (Not tradikte a)

nan pozisyon yon disip Jezi, nan pye li, Jezi te defann dwa Mari pou li te aprann.
Remake, I¢ Jezi pale de chwa Mari te fe a, li di: “yo p ap janm wete | nan men li,”
malgre anpil moun eseye fe sa.

Yon fanm evanjelis

Le sa a, disip Jezi yo vin rive. Yo te sezi we | ap pale ak yon fanm. Men, yo
yonn pa mande I: “Kisa ou gen avek 1i?” Osinon: “Poukisa w ap pale ave
1i?” Fanm lan menm kite krich dlo ala, li tounen li al lavil la. Li di moun
yo: “Vini we yon nonm ki di m tou sa m f¢. Eske nou pa kwe se Kris la?”
Moun yo soti lavil la, yo vin jwenn Jezi...Anpil moun Samari ki te rete
nan Sika te kwe nan Jezi poutét sa madanm lan te di yo: “Li di m tou sa

m f&” (Jan 4:27-30, 39).

Gason te konn iyore fi an piblik; yo te we yo tankou yon tantasyon pou peche,
men Jezi te f& disip li yo sezi l¢ li te komanse pale ak fanm ki pa t gen bon
repitasyon an, nan pi a. Nan tout konvesasyon prive yo anrejistre pou Jezi, se
sa a ki pi long. Epi Jezi te ankouraje fanm nan pou li al evanjelize vil palla. Se
konsa, gras a temwayaj li, anpil moun te vin kwe nan Jezi.

Jezi tabli priyorite

Pandan Jezi t ap pale konsa, yon fanm pran pale byen fo nan mitan foul
la, epi 1 di: “Fanm ki te pote ou nan vant li epi ki te ba ou tete a, se yon
fanm Bondye beni!” Jezi reponn li: “Moun ki koute pawol Bondye epi ki
mete | an pratik, se yo menm Bondye beni” (Lik 11:27-28).

Yo te konn we pi gwo vale fi te genyen se te antanke manman ki ka pote e pouse
pitit, men Jezi di li pi enpotan pou koute epi pratike pawdl la, kidonk pou yon
moun tounen yon disip.

Fanm ap anseye disip yo sou Rezireksyon an

Fanm yo kouri kite kavo a. Yo te p¢, men an menm tan tou yo te kontan.
Yo t ap kouri pote nouvel la bay disip yo. Yo rete konsa, yo we Jezi paret
devan yo, li di yo: “Bonjou, medam.” Yo pwoche bo kote I, yo kenbe pye
1, yo adore li. Jezi di yo: “Nou pa bezwen pe. Ale di fre m yo pouy al nan
Galile. Se lay a we mwen” (Mat 28:8-10).

So pa t konn aksepte temwayaj fi nan tribinal, men Jezi te chwazi 2 fi pou
temwaye epi anonse rezireksyon li.

Jezi pa t janm anseye obeyisans fi. Li vini pou ranvese konsekans Chit la, e li montre
sa nan konpotman | ak fi. Jezi sove fi soti nan peche e nan prejije; li libere yo!

Don espirityél

...Men, sa pwofet Joel te fe konnen gen pou rive a, se sa k ap pase koulye
a: “Men sa k pral rive nan dénye tan an: Se Bondye menm k ap pale: M ap
vide Lespri m sou tout moun sou late. Pitit gason nou ak pitit fi nou yo va
pale tankou pwofér. Jenn gason nou yo va gen vizyon. Granmoun nou yo va
fe rev. Wi, le sa a, m ap vide Lespri m sou tout s¢vité m yo, fi kou gason, epi
y a bay mesaj ki soti nan Bondye” (Tra 2:16-18, se nou ki mete italik yo).

Lespri Bondye a f¢ travay li yon jan nan lavi chak moun, men li fe 1 pou
byen tout moun...Men, se yon s¢l Lespri a ki fe tou sa. Li bay chak moun
yon kado diferan jan li vle (1 Kor 12:7, 11, se nou ki mete italik yo).

Bondye pa bay tout moun menm don. Men, nou fét pou nou sevi ak kado
a dapre fave Bondye fe nou an. Si yon moun resevwa don pou | anonse
mesaj ki soti nan Bondye, se poul f¢ sa dapre lafwa li genyen an. Moun ki
resevwa don pou | bay ankourajman, se pou li bay ankourajman. Moun k
ap bay nan sali genyen an, se pou | f¢ sa san gad deye. Moun k ap dirije a,
se pou | fe sa byen. Moun k ap moutre jan li gen ke sansib la, se pou li fe
sa ak ké kontan (Wom 12:6-8).

Chak moun dwe pran kado Bondye ba yo a pou yo rann lot yo s¢vis. Konsa,
tankou boz jeran, n a pran kado Bondye yo, ki dives kalite, n a f¢ yo travay (1
Pye 4:10, se nou ki mete italik yo).

[< Bondye bay kwayan yo don, men éske don li bay fi yo pa
diferan de don li bay gason?

R Mondye bay don selon bezwen yo; li pa bay yo selon si yon

moun gason oubyen fi.

Tout kote Nouvo Testaman pale sou kado Bondye, pa janm genyen okenn pawol
sou diferans kado pou gason ak fi, ata pou kado ki bay otorite. L¢ nou limite
mwatye popilasyon an yon jan pou li pa ka sévi selon kado li resevwa yo, sa deranje
travay Levanjil la anpil anpil.

Nan Mat 9:37-38, Jezi di: “L¢ sa a, li di disip li yo: Rekot la anpil, men manke
travay¢ pou ranmase l. Mande mét jaden an pou li voye travaye nan jaden 1 lan”
Poukisa yon moun ta vle dekouraje moun Bondye pou yo pa travay?

Nan Komite Lausanne pou Fowom Evanjelis Mondyal an Tayilann, 1530
patisipan ki te soti nan 130 peyi te vini pou pale sou jan pou yo ranfose “tout
Leglizla pou li pote tout Levanjil la toupatou nan lemonn.” Youn nan deklarasyon
yo te ekri, pami 10t anko, se te: “Nou afime travay tout kwayan kom pret e nou
mande legliz pou li bay fi, gason ak jén moun tout materyel, ankourajman ak
pouvwa yo bezwen pou yo reponn apel yo kom temwen e kolaborate nan travay
evanjelizasyon mondyal la” (8).

Gilbert Bilezikian esplike sa konkrétman: “Sey¢ nou an te anonse tet chaje ki
pral rive domestik ki pa sévi ak talan yo, olye pou yo ta s¢vi avek yo net ale pou
minist¢ wayom nan (Mat 25:30). Kijan pou ke nou pa ta sote I¢ nou imajine yon
chatiman ki ta pi mal toujou: sa ki ap tann lid¢ legliz ki deside se pou yo anpeche
kwayan ki anba otorite yo s¢vi ak talan Bondye ba yo, olye pou yo ta pouse yo pou
yo sevi ak tout resous yo genyen pou zafe wayom nan” (9).

Fanm nan Bib la

Eske tout lidé Premye Legliz la se pa gason yo te ye?

Si ou konsidere kondisyon sosyal epok sa a, w ap sezi we kantite
fi ki lidé nan Nouvo Testaman an.

A

Bib la montre anpil fi ki nan pozisyon lide. Yo mwens pase gason yo, akoz jan
kilti a te ye nan tan sa a, men, si li pa t ap bon pou fi dirije oswa anseye, pa t ap
genyen menm yon se¢l egzanp nan Bib la.

e NiAn (Lik 2:36-38), ni 4 pitit fi Filip (Tra 21:8-9) te pwofet.

e Ansanm ak Akilas, Prisil te anseye Apolos chemen Bondye (Tra 18:24-
26), li te tabli yon legliz lakay li (1 Kor 16:19), e Pol te konsidere [ kom
kolegli (Wom 16:3).

o Febe te yon dyak, e li te bay Pol sipd materyel (Wom 16:1-2).

e Lidi te rankontre ak kwayan yo, ¢ li te akeyi Pol ak Silas lakay li (Tra
16:13-15, 40).

e Jenyas, se te yon apot (Wom 16:7).

e Evodi ak Sentich te kolaborate Pol (Filip 4:2-3).

Silans

Se pou tou sa k ap fet ede legliz la grandi nan lafwa. Si gen moun k ap
pale langaj, fok gen de ou twa pa plis, epi yonn apre 1ot. Se pou gen
yon moun tou k ap esplike sa y ap di a. Si pa gen moun ki pou bay
esplikasyon, se pou moun k ap pale langaj yo tou reziyen yo pe bouch yo
nan asanble a. Y a pale pou kont yo nan ke yo ak Bondye. Pou moun k
ap bay mesaj ki soti nan Bondye yo, se de ou twa ase ki pou pran lapawol.
Tout lot yo va jije sa y ap di a. Men, si yon moun nan asanble a resevwa
yon revelasyon nan men Bondye, se pou moun k ap pale a pe bouch li...
Paske, Bondye pa rele nou pou nou viv nan f¢ dezod, men li rele nou
pou nou viv ak ke poze. Tankou sa fet nan tout legliz pep Bondye a,
fanm pa fet pou pale nan asanble yo. Yo pabayo dwasaa. Jan nou jwenn
sa ekri nan lalwa Bondye a: se pou yo soumet yo. Si yo bezwen mande
kichoy, y a mande mari yo I¢ yo lakay yo. Non. Sa pa fét pou fanm yo

pale nan asanble a” (1 Korent 14:26b-30, 33-35).

Eske Bib la pa di fi pa dwe pale nan legliz?

Vese Korent ki di fi dwe rete an silans baze sou koutim epok tan lontan
saa, li pa gen anyen pou li we ak kapasite fi, oswa ak koutim jodi a.

A

Nan 21nyém syek la, li pa yon wont anko pou yon fi pale nan legliz. Anfet, anpil
moun genyen pwoblem ak lafwa yo paske yo we Krisyanis antanke yon relijyon
kote se gason ki domine.

Prensip ves¢ Korent sa a mande pou yo toujou kenbe 10d ak disiplin nan sevis
adorasyon yo. Ou kapab w¢ se pa fi selman yo mande rete an silans. Yo di nenpot

moun k ap pale langaj ta dwe pe bouch yo si pa gen moun ki pou esplike sa y ap
dia. Konsa tou, si yon pwofet ap pale, epi yon 10t moun resevwa yon revelasyon,
pwofet ki t ap pale a dwe pe bouch li. Sevis la dwe toujou gen 16d paske Bondye
se yon Bondye lape.

Men sa Craig Keener te ekri: “Nan ansyen koutim nan zon Mediterane a, yon fi
pa t gen dwa pale ak gason ki pa t fanmi I, menm si fi a te respektab...An jeneral,
fi pa t genyen tout nivo edikasyon gason yo te genyen; nenpot moun ki gen
bon konesans nan ansyen literati ap konn sa...L¢ | ap konseye fi pou yo pa poze
gason kesyon nan asanble yo, Pol ap respekte koutim sosyal yo, men li pa kont
edikasyon ak aprantisaj yo...L¢ y ap jwenn pi bon konprann, fi ap kapab pale
pi byen nan nivo pi entelektyel nan menm asanble sa yo, kote yo te gen dwa
lapriye oswa bay mesaj ki soti nan Bondye. L¢ ou we | konsa, vre kesyon an pa
yon kesyon fi ou gason, men se yon kesyon koutim sosyal ak nivo edikasyon, e
youn nan kesyon sa yo pa ka anpeche fi pale nan legliz jodi a” (10).

Epitou, si Pol te panse fi ta dwe rete an silans nét ale, li pa t ap mande pou yo

kouvri tet yo l¢ y ap lapriye oswa le y ap bay mesaj ki soti nan Bondye anndan
legliz, 3 chapit anvan (1 Korent 11:5).

Otorite ak anséyman

Se pou fanm yo rete san pale, avek soumisyon, 2 y ap resevwa enstriksyon.
Mwen pa bay fanm yo dwa moutre pesonn® anyen. Yo pa gen okenn otorite
sou gason. Se pou yo rete byen trankil. Paske, se Adan Bondye te kreye anvan.
Se apre li te fe Ev. Se pa t Adan Satan te twonpe, se fanm lan li te twonpe, se
fanm lan ki te dezobeyi lod Bondye. Men, yon fanm va delivre l¢ ] a fe pitit,
si] kenbe fem nan konfyans li, nan renmen, nan lavi | ap mennen apa pou
Bondye a, sil rete tou senp. (1 Timote 2:11-15, se nou ki mete italik yo).

Prensip vése sa yo, se batay kont fo ans¢yman. Sa par¢t a kl¢ nan 1 Timote 1:3:

Se pou ou rete nan lavil Efez, jan m te mande ou la le mwen t ap pati pou peyi
Masedwan’. Paske, gen kek moun nan lavil Efez lak ap moutre lot yo yon bann

16t bagay ki pa vre. Se pou ou ba yo 1od sispann fe sa y ap fe a. (1 Timote 1:3).

Pol ajoute anko fi konn viktim fo pwofese:

Gen ladan yo k ap antre lakay moun pou pran tet medam ki feb yo... (2
Timote 3:6a).

Eske Bib la pa di fi pa dwe pale nan legliz?

Vese Korent ki di fi dwe rete an silans baze sou koutim epdk
tan lontan sa a, li pa gen anyen pou li we ak kapasite fi, oswa ak
koutim jodi a.

<A

©Pa gen aksan fos nan teks ki sou sit web la, men nou mete li pou respekte vésyon
enprime Bib la, ki genyen li, nan paj 293. (Not tradikte a)

7 Teks ki sou sit web la pa mete aksan fos sou “Masedwan”. Vésyon enprime Bib la,
Edisyon 1999, ekri “Masedouan” nan paj 291. Nou ekri “Masedwan” ak “w”, epi ak
aksan fos, selon lizay modén otograf ofisyel Kreyol la. (Not tradikee a)

“Se pou fanm resevwa entriksyon”

Se pawol sa yo, nan premye fraz vése a, ki pi fo e ki pi radikal, men moun konn pa
we sa. Pol di fi ta dwe resevwa anséyman. Li te panse pi bon jan pou batay kont fo
ans¢yman, se ak bon jan anseyman. E fi ta dwe pran ans¢yman sa a menm jan tout
bon etidyan juif te konn fe li: setadi an silans e ak respé pou pwofese yo.

“Mwen pa bay fanm yo dwa pou yo moutre pésonn anyen”

Li kle, Pol vle di fi pa gen otorizasyon anseye toutotan yo poko jwenn bon
fomasyon pou sa, paske li fe eloj kapasite Prisil pou li anseye (Tra 18:24-26, ak
Wom 16:3-5). E remake byen, li t ap anseye ansanm ak mari li, Akilas, nan Efez,
nan menm legliz ki te resevwa leét ki genyen pawol sa yo.

“Yo pa gen otorite sou gason”

Men sa Rebecca Merrill Groothuis ekri: “Mo yo tradui pa ‘otorite’ nan vese¢ 12
la (authentein), pa menm ak mo ki paret ot kote nan Nouvo Testaman an pou
f¢ referans ak otorite pozitif lejitim (exousia); anfét, mo sa a pa parét okenn lot
kote nan Nouvo Testaman an. Epitou, li genyen plizye sans nan lizay ansyen
lang Grek la. Anpil nan sans sa yo depase senp otorite nomal, yo konn menm
rive reprezante vyolans” (11).

Kidonk, Pol t ap entedi yon konpotman dominasyon agresif ki pa t ap korek
pou nenpot kwayan.

“Se pou yo rete byen trankil”

Yo te mande fi pou yo rete trankil, san yo pa f¢ dezdd, pandan y ap resevwa
ans¢yman yo, menm jan yo te mande tout etidyan juif yo sa.

“Se Adan Bondye te kreye anvan”

Nan Jen¢z la, le Bondye te bay Adan 16d pou li pa manje fwi “pyebwa konesans”
lan, Ev potko kreye. Kidonk Ev pa t resevwa enstriksyon dirékteman nan Bondye.
Rebecca Merrill Groothuis bay esplikasyon sa a pi devan: “Egzanp sa a montre ke,
pou yo evite twonpri ak gwo er¢, moun ki poko jwenn enstriksyon Pawol Bondye

a (tankou Ev ak fi Eféz yo) ta dwe soumét yo devan ekspétiz sa ki gen tan jwenn
bon jan enstriksyon (tankou Adan ak lidé¢ gason nan legliz Efez 1a)” (12).

“Fanm va delivre l¢ 1 a fé pitit”

Pati sa a kapab difisil pou konprann. Men yon esplikasyon: Tanp Atemis, nan
Efez, se te youn nan 7 Mévey nan monn antik la. Se te yon kokennchenn bilding
ak yon trezd nan yon chanm ki te genyen 400 gad pou veye sou li. Anpil moun
te adore Atemis antanke yon deyes fetilite ki t ap ede fi, sitou I¢ yo t ap akouche.
Sea pratik sa a Pol f¢ referans l¢ li sigjere pou fi pa konte sou Atemis pou sekirite
yo l¢ y ap akouche, men pou yo mete lafwa yo nan Jezi de preferans. Men sa
Mimi Haddad te ekri: “L¢ | ap defye fo anseyman nan Efez, Pol sigjere ke fi ap
sove le y ap fe pitit. Eske Pol vle di fi ap sove nan akouchman si yo kenbe lafwa
yo nan Kris, men pa si yo adore Atemis?” (13).

Craig Keener soulve yon pwen enpotan: “Nan kondisyon nomal, Bib la otorize
ministe fi, e li entedi li selman nan kek kondisyon eksepsyonel...S¢l kote Bib la
entedi fi anseye Bib la, okontre de anpil 1ot kote ki aksepte fi bay mesaj Bondye,
se nan s¢l grenn legliz kote nou konnen fo anseyan ak fo pwofet t ap vize fi” (14).

An rezime, sof nan kek ka izole, ans¢yman jeneral Ekriti Sen yo di ni fi ni gason
resevwa tout don, e yo ta dwe jwenn ankourajman pou yo patisipe nan tout nivo
nan minist¢. Nou pa ka di nou se men ak pye Bondye nan lemonn si mwatye
nan nou nan minot!

Kiyés ki alatét

Men, mwen vle nou konprann sa byen: Kris la se chef tout gason, gason
se chef fanm. Bondye se chef Kris la (1 Korent 11:3).8

Bib la pa janm di se mari ki alatét nan kay la. Li di gason alatet
fanm, e Bondye alatét Kris. Nan konteks sa a, “alatet” (kephale)

I< Eske Bib la pa di akle se mari a ki alatét nan kay la?

ta ka vle di “sous lavi” ant moun e anndan Trinite a.

Souvan, yo konn panse “alatet,” oswa “kephale,” vle di “otorite” (chef). Men li
kapab tradui pa “sous” tou, tankou nan yon “tet dlo.”
b

Genyen 2 rezon ki f¢ “alatet” nan 1 Korent 11:3 te ka vle di “sous lavi,” olye pou
li ta vle di “otorite,” oswa “chef”. Premyeman, li bay relasyon yo selon tan an
nan jan yo te komanse. Gilbert Bilezikian te fe remak sa a: “Sa ki defini nan ki
lod 3 pwen sa yo paret, se epok, se pa iyerachi. Nan kreyasyon an, se Kris ki te
bay gason lavi antanke sous lavi Adan. Konsa tou, gason te bay fi lavi l¢ li te soti
anndan li menm. Epi Bondye te bay Pitit Gason li lavi l¢ li vini nan lemonn pou
li fet nan lache. L¢ ou respekte egzakteman 16d ki prezante 3 pwen sa yo, “chef;
oswa “alatet” (“kephale”) toujou fe referans ak yon sevis ki se bay lavi” (15).

8 Nan chapit sa a, oté a pale sou sans mo “kephale” ki genyen plizy¢ tradiksyon posib ni ann Angle, ni an
Kreyol. Le ot a sevi ak tradiksyon “head” ann Angle, nou sévi ak “alatet” an Kreydl, oubyen ak mo Grek
la (kephale), men pi fo kote nan vesyon ofisyel Bib Kreyol la, yo tradui “kephale” pa “chef.” Nou kenbe
teminoloji vése yo jan yo ye nan Bib Kreyol la. Nou kapab remake tou ke premye sans mo “chef” an Franse,
se “et,” ki soti nan Laten (caput: tet, pwent) ki eksprime nan pawol tankou “couvre-chef,”

opiner du chef;”
“chef de file,” etc. (Not tradikee a)

Aplikasyon lide sa a vreman bel anpil. Se konsa Mimi Haddad te ekri: “Nan
Jenéz la, Bondye kreye fi apati ko gason. Menm jan tou, Kris se orijin, oswa
sous, legliz la. Kris te mouri pou zot ka jwenn lavi. Se konsa tout mari dwe
renmen madanm yo nan sakrifis, antanke pwop che pa yo. Sa souliye lide inite,
yon lide entimite” (16).

Dezyémmanm, si nou di “alatet” (“kephale”) reprezante yon “chef otorite,” sa
ta vle di genyen yon iyerachi anndan Trinite a, e sa se yon lide ki te toujou
konsidere kom eretik, ki pa konfom ak ans¢yman tradisyon¢l legliz la, nan
tout istwa li.

An nou gade vése sa a pi pre, ak sans “chéf otorite” pou “kephale”:

o Chef otorite tout gason se Kris (wi).
o Chefotorite tout fanm se gason (petet).
e Chefotorite Kris se Bondye (non: Jezi pa anba otorite Papa a pou tout tan).

Men esplikasyon Kevin Giles te bay: “Préske tout Kretyen dako pou di, nan
enkanasyon i, Pitit la te mete tet li anba otorite Papa a. Li te pran wol yon sévite.
Men pi o Kretyen kwe wol sa a, kimete enkanasyon Pitit la anba otorite Papa
a, pa aplike a relasyon Papa-Pitit anndan Trinite etenel la. Nan Fil 2:5-11, Pol
esplike jan Pitit la te egal ak Papa a anvan li te chwazi diminye tet li pou li tounen
moun, epi mouri sou kwa a, epi jan li te leve pou li reye an Seye apre sa” (17).

Vese avin pi lojik I¢ ou defini “kephale” (“alatet”) kom “sous lavi”:

e Sous lavi tout gason se Kris (wi).

e Sous lavi fanm se gason (wi: nan kreyasyon an, se apati ko gason an
fanm nan te fét).

¢ Souslavi Kris se Bondye (wi: Bondye Papaa te voye Jezi pou li fet nan lache).

Annou gade vese ki montre Jezi antanke chef legliz la. Remake byen, yo pa janm

dekri li kom yon lide oswa yon otorite. Mo “alatet” (oswa “chef”) dekri Jezi kom
premye sous lavi ak sali, epi kom sa ki pemét nou grandi.

Bondye mete tout bagay anba pye Kris la, li mete | pou | s¢l chef legliz la.
Legliz la se ko Kiris la, li konplete Kris la. Kris la menm, avek pouvwa i,
Ui konplete rour bagay ki touparon (Ef 1:22-23, se nou ki mete italik yo).

Okontre, an n pale verite a avek renmen nan ke nou, konsa n a ka
grandi nan tout sans nan Kris la ki chéf ko a. Gremesi Kris la, tout pati
nan ko a byen 0ganize, yo tout byen mare yonn ak 16t nan jwenti yo.
Konsa, l¢ chak pati fe sa yo gen pou yo f¢ a, tout ko a ap grandi, | ap
devlope nan renmen (Ef 4:15-16, se nou ki ajoute italik yo).

Moun konsa p ap viv ansanm ak Kris la ki tet ko a. Se Kris la k ap
nouri tout ko a, k ap kenbe I byen kanpe ak tout jwenti | ak tout
venn li yo byen solid. Se /i menm k ap fé [ grandi jan Bondye vle [ la
(Kol 2: 19, se nou ki mete italik yo).

Men esplikasyon Bilezikian: “Nan Nouvo Testaman an, genyen anpil kote
ki mansyone tout kalite lide: lide relijye, lide kominote, lide milite, lidé nan
gouvénman, lide patriyach, ak lide legliz. Men yo pajanm releyo “alatet” (“kephale”).
Sa montre akle ke mo “alatet” (“kephale”) pa t vle di “lide;” oswa “chef]” nan langaj
Nouvo Testaman an. Jan yo sévi ak mo “kephale” nan konteks 1 Korent, Efezyen
ak Kolosyen, mennen nou nan konklizyon sa a: kons¢p “alatet” (“kephale”) nan
Nouvo Testaman an reprezante wol Kris antanke sous (“tet dlo”) lavi ak devlopman,
e wol li antanke sa ki bay e sa ki soutni (18).

Si sa poko fin konvenk ou toujou, mwen konseye w al li atik Berkeley ak Alvera
Mickelsen: “What Does Kephale Mean in the New Testament?” (Kisa Kephale
vle di nan Nouvo Testaman an). Men yon ti ekstre: “Diksyon¢ Grek-Angle ki
pi konpl¢ jodi a (li kouvri ni Grek nan tan Ome, ni Grek Koyine), se yon liv an
2 tom ki genyen plis pase 2000 paj ki se Liddel, Scott, Jones ak McKenzie ki te
konpile | pou premye fwa an 1843...Diksyon¢ sa a bay plizye definisyon komen
pou mo kephale, ak egzanp. Men pa genyen ni “otorite;,” ni “ran siperye;” ni “lide,
ni “direkee,” ni okenn 1ot sans sanblab kom definisyon nan lis sa a.” (19) Berkeley
ak Alvera Mickelsen pran 14 paj pou pale sou lang Grek la. Philip Barton Payne te
bay yon repons pou atik Mickelsen yo a: “Anfet, [Berkeley ak Alvera] Mickelsen
pa menm fin rive nan fon demonstrasyon yo net pa rapo ak lizay lang Grek la. Ata
nan sipleman yo ajoute nan edisyon 1968 diksyoné Liddell ak Scott la, genyen 48

definisyon diferan ann Angle pou sans senbolik mo kephale. Pa gen youn nan yo ki
genyen sans lid¢, otorite, premye, oswa siprém” (20).

An rezime, olye pou Bondye ta vle pou gason fin tonbe anba konsekans negatif
Chit la, ki genyen ladan n pou yo ta anl¢ madanm yo, li vle pou mari yo rete yon
sous lavi ak ankourajman pou madanm yo, menm jan ak sa Jezi ye pou nou tout!

Merrill-Groothuis ale pi Iwen toujou: “Li dwol, men si ou vle konprann wol
mari a kom ‘alatet’ madanm li nan sans yon lide ki pi wo, ou ale kont sans biblik
‘alatet’ la antanke sa ki bay madanm li lavi, nouriti, lasante ak devlopman. Yon fi
p ap kapab grandi nan tout degre matirite espirityel, emosyonel ak entelekeyel li
si yo pa pemet li pran responsablite pou tet i, e si yo trete | tankou yon timoun
ki bezwen yon 16t moun pou pran desizyon pou li... L¢ fini, nan yon maryaj kote
gen chef, mari a p ap kapab grandi nan karakee li, ni nan pirifikasyon nanm i,
paske li p ap jwenn chans aprantisaj ki vini nan mitan 2 moun damou ki egalego
nan s¢vis wayom Kris la” (21).

Soumisyon

Se pou nou yonn soumét devan lot pa respe pou Kiris la. Nou menm,
medam yo, soumét devan mari nou tankou nou soumet devan Seye a...
Nou menm, mari yo, se pou nou renmen madanm nou menm jan Kris la
te renmen legliz la, jouk li te asepte mouri pou li...Nou menm domestik,
obeyi met nou gen sou late a avek respe, avek krentif, ak tout ke nou
menm jan nou ta sevi Kris la..Nou menm met, se pou n aji menm jan
an tou ak moun k ap sevi nou yo. Pa fe yo okenn menas. Toujou chonje
ni nou menm, ni domestik nou yo, nou gen yon s¢l Mét nan syel la, ki
pa gade sou figi moun (Ef 5:21-22, 25; 6:5, 9a, se nou ki mete italik yo).

Nan premye syek, soumisyon fanm te yon bagay ndmal nan sosyete
a, menm jan ak soumisyon esklav. Men Pol mande Kretyen yo pou

B Bib la di yon madanm dwe soumét tét li bay mari li. Eske li pa
bon I¢ yo f¢ sa pou ofri sipo yo ak tout konsyans ak entélijans yo?

yo aji yon 1ot jan: li di yo se pou yo chak soumét tet yo youn bay lot!

Vese “Se pou nouyonn soumet devan lot...” selikikle isi a. Liba nou endikasyon
sou ki jan nou ka montre nou plen ke nou ak Sentespri (Ef 5:18) lakay nou. Pol
t ap sevi ak egzanp soumisyon madanm devan mari yo nan kilti sa a, pou li te
esplike jan nou dwe soumét youn devan lot. Ni lalwa Women, ni lalwa Juif te
mande soumisyon madanm devan mari li; se te yon koutim yo te aksepte kom
nomal nan sosyete sa a. Pou Premye Legliz la, se te gaye Bon Nouvel la ki te pi
enpotan, yo pa t soti pou yo te defye lalwa. Se pou tet sa Pol bay enstriksyon
li yo anndan konteks sosyete patriyakal la, ki genyen bon val¢ moral Kretyen
tankou soumisyon (ki pa vle di obeyisans) ak lanmou (ki pa vle di dirije).

Men jan J. Lee Grady rezime lide sa a: “Konsep soumisyon, pa nan sans anba yon
dominasyon oswa yon dirijan, men nan sans preferans youn pou lot, san youn
pa fe egzijans pou dwa pesonel pa |, konsép soumisyon nan sans sa a ta dwe ann
aksyon anndan tout ko Kiris la, dekwa pou revele lanmou Kris pou lemonn” (22).

Konklizyon

Two souvan, yo anpeche ni fi ni gason genyen bon jan relasyon djanm oswa pratike
yon bel ministe komsadwa, pou tet jan kek moun konprann kek vese nan Bib la. Se
pa premye fwa sa rive. Ozetazini, nan ane 1800 yo, moun ki t ap defann esklavaj te
sevi anpil ak jan yo te konprann Bib la. Yo di Jezi te konn fe referans ak esklav nan
parabol. Yo di Galat 4 bay egzanp ki baze sou esklavaj, e Efezyen 6 komande pou
esklav (domestik) yo obeyi met yo. Stan Gundry di: “Yon jou, Kretyen yo va wont
pozisyon legliz ki pran Bib la pou defann iyerachi patriyakal, menm jan yo wont
ansyen pozisyon legliz ki t ap defann esklavaj nan 19vyem syek” (23).

Nou dwe enteprete Bib la nan konteks li, epok li, ak jan li trete konsep yo an
jeneral atrave Ekriti Sen yo. Gade egzanp ki pi ba yo, e reflechi pou we si yo ann
ako ak sa Bib la anseye an jeneral:

e Gen yon fi k ap etidye nan semine e ki genyen enspirasyon; yo di li, li
kapab bay kongregasyon an yon ti temwayaj tou kout, men se nan yon
kote byen detemine yo endike ba li anndan sanktiye a, e li pa dwe di
anyen ki ta yon ans¢yman.

e Nan rechech li fe ak konsey li resevwa, yon manman jwenn ki tretman ki
ta bon pou pitit li ki malad, men yo pa pemet timoun nan suiv tretman
sa a paske papa a pa dako.

e Le¢ kek nouvo gason vin antre nan kons¢y administrasyon yon ministe
k ap pran ekstansyon, yo revoke yon fanm ki t ap f¢ anpil travay pozitif
paske yo kwe fanm pa dwe nan pozisyon lide.

e Yon dyak nan legliz la ap f¢ abi vebal ak fizik sou madanm li. Past¢ a
konseye madanm nan pou li pa f¢ mari a fache, men pito pou li soumet
tet li epi lapriye.

e Genyen yon fi k ap etidye nan inivesite e ki vle pousuiv yon gwo karye

pwofesyonel. Yo dekouraje li e yo di li plan Bondye a se pou li marye yon
jou, e li p ap kapab sévi mari li byen si [ ap travay andeyo kay la.

Tout moun pa genyen menm opinyon sou kesyon sa a, se vre, men menm si
n ap fe ere, pitou nou fe twop pase nou pa fe ase, epi diminye travay Bondye;
pwoveb la di: “Pito sa pase malgre sa.” An nou ankouraje tout ko Kris la nét pou
li mete tout don li yo an pratik, nan lemonn antye. Bezwen yo anpil, ¢ Bondye

konnen...chak grenn moun nesesé!

Deklarasyon lafwa CBE

Nou kewé Bib la se pawdl Bondye enspire, li valab, e i se referans final pou lafwa ak pratik lafwa.
Nou kwé nan inite ak Trinite Bondye ki egziste an 3 pesonn pou letenite.
Nou kwé Jezikri se Bondye konple, e li se yon moun konple tou.

Nou kwé tout moun se peche. Youn nan konsekans peche pou moun se move
relasyon ak Bondye, ak 1ot moun, e ak pwop tet yo.

Nou kweé sali etenel ak reparasyon relasyon yo posib atrave lafwa nan Jezikri ki
te mouri pou nou, ki te resisite soti nan pami mo yo, e ki ap retounen anko. Sali
sa a disponib pou tout moun.

Nou kwé nan travay Lespri Sen pou sali a, e nan pouvwa ak prezans Lespri Sen
nan lavi kwayan yo.

Nou kwé nan egalite ak diyite esansyel tout gason ak fi nan nenpot ras, nenpot
laj e nenpot klas sosyal. Nou rekonét tout moun fet nan imaj Bondye e y ap
reflete imaj sa a nan kominote kwayan yo, anndan lakay yo, e nan sosyete a.

Nou kwé gason ak fi dwe fe tout efo posib pou yo sévi ak don Bondye ba yo pou
byen kay yo, legliz ak sosyete a.

Nou kwé nan fanmi, nan abstansyon selibat¢, ¢ nan maryaj etewoscksyel (gason
ak fanm) fid¢l, antanke desen Bondye.

Nou kwé gason ak fi dwe f¢ opozisyon devan lenjistis, jan Bib la mande li.

